
Azərbaycan son seçkilərlə də demokratik 
ənənələrə sadiqliyini təsdiqlədi 

Eyni zamanda, insanlarda o 
inam da mövcuddur ki, yeni tərkibdə 
fəaliyyətə başlayacaq parlament 
ölkəmizdə uğurla həyata keçirilən 
islahatların mühüm tərkib hissəsi 
olmaqla kifayətlənməyəcək, 
Azərbaycanın inkişafı və yüksəlişi 
naminə böyük töhfələrə imza atacaq. 

1991-ci il oktyabrın 18-də qəbul 
edilmiş “Azərbaycan Respublika-
sının dövlət müstəqilliyi haqqında 
Konstitusiya Aktı”nda xalqın azad, 
demokratik seçki yolu ilə hakimiyyəti 
formalaşdırmaq hüququ təsbit 
olunmuşdur. Bu sənədin 1991-ci 
ildə qəbul olunmasına baxmayaraq, 
Azərbaycanda demokratik seçkilərin 
keçirilməsi 1993-cü ildə Heydər 
Əliyevin hakimiyyətə qayıdışından 
sonra mümkün oldu. Belə ki, ulu 
öndərin rəhbərliyi ilə hazırlanaraq, 
ümumxalq səsverməsi yolu ilə 
1995-ci ildə qəbul edilmiş müstəqil 
Azərbaycanın ilk Konstitusiyası 
ölkəmizdə demokratik standartlara 
cavab verən azad, ədalətli, obyektiv 
seçkilərin keçirilməsi üçün başlıca 
prinsip müəyyənləşdirdi.  Həmin  
siyasi məktəb bu gün də  Prezi-
dent İlham Əliyev tərəfindən uğurla 
davam etdirilir. Elə bunun məntiqi 
təzahürüdür ki, fevralın 9-da keçirilən 
seçkilərə olan maraq, sadəcə, xalq 
deyil, beynəlxalq aləm tərəfindən 
də böyük idi. İndiyədək keçirilən  
seçkilərə nəzər yetirsək, şahidi 

oluruq ki, uğurla başa çatan proses 
bu sahədə Azərbaycanın təcrübəsini 
getdikcə zənginləşdirmişdir. Bu 
faktın özü  onu sübut edir ki, bu il 
keçirilən  parlament seçkiləri də 
Azərbaycanın növbəti demokratik 
seçki nümunələrindən biri kimi tarixə 
yazıldı. Buna görə də Azərbaycanın 
seçki təcrübəsi müxtəlif ölkələr 
tərəfindən də öyrənilir. 

Mərkəzi Seçki Komissiyasından 
verilən  məlumata görə, 1314 iddiaçı 
deputat mandatı qazanmaq  uğrunda  
mübarizə apardı.  Bu  rəqəmin özü 
isə bir daha onu sübut edir ki, xalq 
arasında seçki prosesinə dərin inam 
və maraq var idi. Daha bir statistik 
rəqəm akkreditasiyadan keçmiş 
beynəlxalq müşahidəçilərin sayı 
ilə bağlı idi ki, bu da 58 ölkədən 59 
təşkilatı təmsil edən 883 nəfər idi. 
Böyük Britaniyadan olan beynəlxalq 
müşahidəçi Nabil Ayad keçirilən 
seçkilər və müşahidəçilər üçün ya-
radılan şəraitlə bağlı digər ölkələrlə 
Azərbaycanı müqayisə edərkən 
bildirdi ki, bu proses bizdə ən yüksək 
səviyyədə idi.  Həmsöhbətim  bir çox 
ölkədə beynəlxalq müşahidəçi kimi 
iştirak etməsinə baxmayaraq, qeyd 
edirdi ki, Azərbaycan ilk ölkədir ki, 
müşahidəçilərə onların hüquq və 
öhdəlikləri ilə bağlı məlumatlandırıcı 
vərəqə paylanmışdır. Birtaniya-
lı müşahidəçi insanlara qarşı hər 
hansı bir təzyiq və məcburetmə 

hadisəsinin yaşanmamasının, mənfi 
faktların qeydə alınmamasının, tam 
əksinə, insanların könüllü olaraq 
seçki prosesinə töhfə verməsinin 
onun təcrübəsində bir ilk olduğunu 
əlavə edib. Bundan əlavə, bildirib 
ki, Azərbaycan gənc dövlət olma-
sına baxmayaraq, seçki vərdişini 
müvəffəqiyyətlə formalaşdırıb ki, bu 
da seçki prosesinin axıcı olmasını 
təmin etmişdir. 

Böyük Britaniyadan olan digər 
beynəlxalq müşahidəçi Barri 
Tomalin deyib: “Seçki məntəqəsində  
səsverməyə gələnləri, habelə 
buna sərf edilən vaxtı qeyd edən 
iyirmiyə qədər müşahidəçinin olması 
təcrübəmdə ilkdir. Eyni zamanda, orta 
hesabla seçki prosesini müşahidə 
edənlərin 80 faizinin qadın olması 
onu göstərir ki, Azərbaycanın 
seçki təcrübəsindən öyrəniləsi çox 
məqamlar var.” 

İspaniyadan olan beynəlxalq 
müşahidəçi Migel Alvares seçki günü 
ilə bağlı olan əsas diqqət çəkən 
məsələləri üç xüsusi  başlıq altında 
sadalayıb. Bunlardan birincisi, qadın-
ların seçki məntəqəsində rolu, ikincisi, 
əzmlə bütün seçki günü çalışan 
yerli müşahidəçilər və nəhayət seçki 
məntəqələrində yüksək təşkilatçılığın 
olması. Digər ölkələrdə də seçki 
prosesini izləməsinə və bu sahədə 
illərlə olan təcrübəsinə baxmaya-
raq, bütün bu amillərə ilk dəfə məhz 

Azərbaycanda rast gəlməsi onda 
yaxşı mənada təəccüb doğurub. Bu 
isə onu deməyə əsas verir ki, artıq 
beynəlxalq aləmdə də Azərbaycan 
gənc və müstəqil dövlət olmasına 
baxmayaraq, qısa zaman kəsiyində 
seçki üçün demokratik zəmin, zəngin  
təcrübə və hüquqi baza yaratmağa 
müvəffəq olmuşdur. 

Qürurverici haldır ki, respublika-
mızın seçki qanunvericiliyi beynəlxalq 
hüququn norma və prinsiplərinə 
uyğun hazırlanmış demokratik sənəd 
kimi dəyərləndirilir. Hazırda ölkəmizdə 
bütün sahələr üzrə demokratik 
cəmiyyətin mövcudluğunun şahidi 
oluruq. Bunu parlament seçkilərinə 
qatılmış namizədlərin və müxtəlif 
siyasi partiyaların sayı da təsdiq 
etdi. Belə ki, 9 fevral parlament 
seçkilərində iştirak etmək üçün 2 min 
431 nəfər müraciət etmişdir. Bundan 
əlavə, fəal şəkildə təbliğat-təşviqat 
kampaniyası aparan namizədlər 
onlar üçün yaradılmış demokratik və 
ədalətli şəraitdən razılıqlarını ifadə 
etdilər.

Seçkilərin azad və ədalətli 
keçirilməsi üçün MSK tərəfindən ən 
yüksək standartlara cavab verən 
müxtəlif üsul və metodlar, əyani 
vəsaitlər hazırlandı. Bu üsullara 
barmaqların gözlə görünməyən 
mürəkkəblə işarələnməsi, 
məntəqələrdə veb-kameraların 
quraşdırılması, informasiya-kom-
munikasiya texnologiyalarının 
imkanlarından maksimum səviyyədə 
yararlanma, təlimat, izah və yaddaş 
kitabçalarının hazırlanması və digər 
yenilikləri göstərmək olar. Seçki 
prosesini dəyərləndirən beynəlxalq 
müşahidəçilər bu metodların öz 
ölkələrində də tətbiq olunması barədə 
təklif verəcəklərini bəyan etdilər. 

Şəbnəm HƏSƏNOVA, 
Azərbaycan Respublikasının 

Prezidenti yanında Dövlət 
İdarəçilik Akademiyasının 

doktorantı, politoloq

Regionlardakı inkişafı müşahidə 
edəndə qəlbimiz dağa dönür

– Dövlətimizin başçısının 
ölkəmizin Qərb bölgəsinə 
səfərini böyük maraqla 
izlədim. Həqiqətən, ekran 
qarşısında gördüklərimdən 
çox sevindim. Nə gizlədim, 
hər dəfə regionlardakı 
inkişafı müşahidə edəndə, 
hamı kimi, mənim də qəlbim 
sevincdən dağa dönür.
Reallıq budur ki, xalqımızın 
sevimli lideri İlham Əliyevin 
müdrik rəhbərliyi ilə son 
illər ölkəmiz, o cümlədən 
regionlarımız sürətli inkişaf 
və tərəqqi yolu keçmişdir. 
Regionların sosial-iqtisa-
di inkişafı ilə bağlı dövlət 
proqramlarında nəzərdə 
tutulan məsələlərin çoxu  
uğurla həyata keçirilmişdir. 
Hazırda dördüncü proqram 
icra olunmaqdadır. Şübhə 
etmirəm ki, 2023-cü ilə qədər 
rayonların infrastruktur və 
sosial problemləri tamamilə 
öz həllini tapacaq. 

Azərbaycanda möhtərəm 
Prezidentin rəhbərliyi ilə ha-
zırda kadr, struktur və sosial 
islahatlar da böyük uğurla 
həyata keçirilir. Bir ziyalı 
olaraq, mən xalqımızın par-
laq gələcəyinə xidmət edən 
bu müdrik siyasəti ürəkdən 
dəstəkləyirəm. 

Bir məqamı da vurğula-
maq istərdim. Bu il martın 
5-də Prezident  İlham Əliyev 
Nahid Bağırovu İsmayıllı 
Rayon İcra Hakimiyyətinin,  
Mirhəsən Seyidovu Neftçala 
Rayon İcra Hakimiyyətinin 
başçısı vəzifələrinə təyin 
olunmaları ilə əlaqədar qəbul 
edib. Görüşdə çıxış edən 
cənab Prezident tapşırıb ki, 
onlar vətəndaşlarla bir yerdə 
olsunlar, xalqın qayğıları 
ilə yaşamağa çalışınlar, 
rüşvətxorluğa, korrupsiyaya 
qarşı ciddi mübarizə aparsın-
lar, rayonların sosial-iqtisadi 
inkişafına töhfə versinlər. 

Dövlət başçısının 
qətiyyətli və prinsipial möv-
qeyi xalqımızın ürəyincədir. 
Bəli, Azərbaycanda Qanun 
qarşısında hamı bərabərdir, 
heç kim toxunulmaz deyil, 
heç kimin heç bir xüsusi 
imtiyazı yoxdur. Fikrimcə, ən 
böyük imtiyaz xalqa şərəflə 
xidmət etməkdir. 

Söhbəti qələmə aldı: 
M.HACIXANLI,  

“Xalq qəzeti” 

 
“Xocalı... XX əsrin unudulmaz faciəsi”

�� Mavritaniyanın “Axbar Əl-Vatan” və “Əl-Cumhuriyyə” saytlarında Azərbaycanın 
Mərakeşdəki səfiri Oktay Qurbanovun müəllifliyi ilə “Xocalı... XX əsrin unudulmaz 
faciəsi” sərlövhəli məqalə dərc edilib.

Məqalənin müəllifi, ilk növbədə, xaricdəki 
himayədarlarının dəstəyi ilə ermənilər tərəfindən 
“böyük Ermənistan” ideyasını həyata keçirmək 
məqsədilə Azərbaycanın Dağlıq Qarabağ bölgəsinə 
dair ərazi iddiaları irəli sürülməsi, Ermənistanın 
ölkəmizə qarşı hərbi təcavüzünün tarixi barədə söz 
açıb. Bildirilib ki, XX əsrin sonunda ermənilərin Xo-
calıda törətdikləri soyqırımı indiyədək bəşəriyyətə 
qarşı yönəlmiş ən ağır cinayətlərdən biridir. 

Müəllif qeyd edir ki, həmin təcavüz zamanı 
Azərbaycanın Dağlıq Qarabağ və digər işğal 
olunmuş ərazilərində, həmçinin Ermənistanda 
saxlanılan azərbaycanlı əsir və girovlara dözülməz 

işgəncələr verilib, onların bir çoxu öldürülüb və 
şikəst edilib.

Bütün dünyanın gözü qarşısında baş verən 
bu dəhşətli soyqırımının əsl mahiyyəti yalnız 
ümummilli lider Heydər Əliyev 1993-cü ildə siyasi 
hakimiyyətə qayıtdıqdan sonra açıqlanıb, 1994-cü 
ilin fevralında Azərbaycanın Milli Məclisi Xoca-
lı faciəsinə siyasi-hüquqi qiymət verib. Bundan 
əlavə, azərbaycanlılara qarşı zaman-zaman 
törədilmiş soyqırımı ilə əlaqədar ümummilli lider 
Heydər Əliyevin 1998-ci il martın 26-da imzaladı-
ğı Fərmanla 31 mart Azərbaycanlıların Soyqırımı 
Günü elan edilib.

-
mının iyirminci ildönümü haqqında imzaladığı 
sərəncamda deyilir: “Azərbaycanlılara qarşı 
erməni şovinist dairələrinin XIX-XX əsrlərdə 
mərhələ-mərhələ həyata keçirdiyi etnik təmizləmə 
siyasətinin tərkib hissəsi olan Xocalı soyqırımı 
haqqında həqiqətlər dünya ictimaiyyətinə, xarici 
ölkələrin parlamentlərinə çatdırılmalı, Azərbaycan 
xalqının və ümumən insanlığın əleyhinə yönəldilmiş 
bu son dərəcə ağır hərbi cinayət beynəlxalq miq-
yasda öz hüquqi-siyasi qiymətini almalıdır”.

Qeyd olunur ki, 2008-ci ildə Heydər Əliyev Fon-
dunun vitse-prezidenti Leyla Əliyevanın təşəbbüsü 
ilə “Xocalıya ədalət!” kampaniyası başladılıb. 
Onlarla ölkədə dəstək qazanmış kampaniyanın 
məqsədi faciənin gələcəkdə təkrarlanmaması üçün 
Xocalı soyqırımı haqqında həqiqətlərin dünyada 
yayılmasıdır.

Nigar CƏFƏRLI,  
AZƏRTAC-ın xüsusi müxbiri

Rabat 

İspaniya mətbuatında 
ölkəmizdəki parlament 

seçkiləri və Xocalı soyqırımı 
barədə məqalələr dərc edilib

“Diplomacia Siglo XXI” jurna-
lının fevral ayı buraxılışında dərc 
olunmuş “Azərbaycanda keçirilmiş 
növbədənkənar parlament seçkiləri” 
sərlövhəli məqalədə fevralın 9-da 
keçirilmiş seçkilərin Azərbaycanın 
Konstitusiyası, Seçki Məcəlləsi və 
beynəlxalq öhdəliklərinə tam uyğun 
olaraq, azad, demokratik və şəffaf 
şəraitdə baş tutduğu qeyd edilir.

 Ermənistanın təcavüzü 
nəticəsində Azərbaycanda möv-
cud 125 seçki dairəsindən 7-nin 
ərazisinin tamamilə, 3-nün isə 
qismən işğal edilməsi səbəbindən, 
həmin ərazilərdən didərgin salınmış 
məcburi köçkünlərin konstitusion 
səsvermə hüquqlarından istifadə 
etmələri üçün ölkə ərazisində 523 
seçki məntəqəsi yaradılıb. Məqalədə 
qeyd edilir ki, bu parlament seçkiləri 
Azərbaycan Respublikasının demok-
ratik inkişafı yolunda növbəti önəmli 
mərhələnin təzahürüdür.

Həmin jurnalda, habelə “La Ra-
zon” qəzetində Xocalı soyqırımının 
28-ci ildönümü ilə bağlı dərc edil-
miş məqalələrdə Ermənistan silahlı 
qüvvələri tərəfindən Azərbaycanın 
Xocalı şəhərində qətliam törədildiyi, 
faciə nəticəsində uşaqların, qadınla-
rın, qocaların amansızlıqla qətlə yeti-
rildiyi, ümumilikdə, şəhərin xəritədən 
silindiyi qeyd olunur.

Xocalı soyqırımına, ilk dəfə 
olaraq, hüquqi-siyasi qiymətin 
ümummilli lider Heydər Əliyevin 
hakimiyyətə qayıdışından sonra 
verildiyi, 1994-cü ildə ulu öndərin 
təşəbbüsü ilə Azərbaycan parlamenti 
tərəfindən 26 fevral tarixinin Xocalı 
Soyqırımı Günü kimi qəbul edildiyi 
diqqətə çatdırılır.

Xüsusi olaraq vurğulanır ki, 
2020-ci ilin  fevralın 15-də Münxen 
Təhlükəsizlik Konfransı çərçivəsində 
Ermənistan–Azərbaycan,  
Dağlıq Qarabağ münaqişəsi ilə 

bağlı keçirilmiş panel müzakirələrdə 
Prezident İlham Əliyev tərəfindən 
münaqişənin tarixi, hüquqi 
aspektləri, beynəlxalq ictimaiyyətin 
mövqeyi və danışıqlar prosesində 
Ermənistanın qeyri-konstruktiv 

mövqeyi barədə ətraflı məlumat 
verilib.

Nigar CƏFƏRLI,  
AZƏRTAC-ın xüsusi müxbiri

Madrid 

Konstitusiya Məhkəməsi Milli Məclisə keçirilən seçkilərin 
nəticələrini təsdiq etdi.  Parlament seçkilərində hakim 
Yeni Azərbaycan Partiyasının qələbəsi hər şeydən 

öncə seçicilərin Prezident İlham Əliyevə və heç şübhəsiz 
ki, onun həyata keçirdiyi islahatlar kursuna və yürütdüyü 
siyasətə dərin inamın təzahürü kimi dəyərləndirilməlidir.  
Bu da təsadüfi deyildir. Azərbaycanın hərtərəfli inkişafı 
istiqamətində möhtərəm  Prezidentimiz tərəfindən bu günə 
qədər görülən bütün işlər insanları bir daha əmin edir ki, o, 
Azərbaycanın alternativsiz lideri, insanların dərin inam və 
rəğbət bəslədiyi siyasi xadimdir. 

İspaniyanın böyük oxucu kütləsinə malik  
“La Razon” qəzetində və “Diplomacia Siglo XXI”  
jurnalında Azərbaycanda keçirilmiş parlament seçkiləri və  
Xocalı soyqırımının 28-ci ildönümü ilə bağlı geniş 
məqalələr dərc olunub.

Bu günlərdə Azərbaycan Prezidenti İlham Əliyevin  Goranboy, Şəmkir, 
Qazax, Ağstafa və Tovuz rayonlarına səfəri zamanı əhali ilə görüşləri, 
burada bir çox istehsal, sosial və mədəniyyət obyektlərinin açılışı zamanı 
səsləndirdiyi dəyərli fikirlər ölkə ictimaiyyətinin ən müxtəlif təbəqələrində 
dərin məmnunluq hissi ilə qarşılanıb. Azərbaycan Turizm və Menecment 
Universitetinin professoru Minaxanım Əsədli bu barədə  dedi:   

Sərmayə qoyuluşunun 
demoqrafik inkişafı 

üstələməsi əsas vəzifədir
(əvvəli 1-ci səhifədə)

Prezident İlham Əliyev iş yerlərinin 
yaradılmasının daimi proses olmasını 
prioritetlərdən biri kimi elan edib: “İş yerlərinin 
yaradılması üçün sərmayə qoyuluşu əsas 
vəzifədir. Dövlət tərəfindən yaradılan iş 
yerləri, sadəcə olaraq, sosial xarakter alır. Biz 
bunu edirik və edəcəyik”.

İş yerlərinin yaradılması, 
özünüməşğulluğun təmin olunması ölkədə 
işsizliyin kəskin şəkildə azalması ilə 
nəticələnib. Eyni zamanda,  Azərbaycanda 
əmək və məşğulluq sahəsində həyata 
keçirilən islahatlar nəticəsində əmək 
qanunvericiliyi beynəlxalq əmək norma-
larına uyğunlaşdırılıb, əmək bazarının 
təkmilləşdirilməsi, əmək münasibətlərinin so-
sial dialoq, kollektiv müqavilələr və sazişlərlə 
tənzimlənməsi istiqamətində uğurlu nəticələr 
əldə olunub.

Dövlət Statistika Komitəsinin yaydığı 
məlumatda nəzərə çarpdırılan göstəricilər 
də respublikada iş yerlərinin yaradılma-
sı və özünüməşğulluğun təmin olunması 
məsələsinə diqqətlə yanaşılmasından xəbər 
verir. Belə ki, həyata keçirilən islahatlar 
nəticəsində keçən il ölkədə 192 min yeni iş 
yeri açılıb. Həmin iş yerlərinin 27 faizi qeyri-
dövlət sektorunda olub. Yeni iş yerlərinin 55,5 
faizi Bakı şəhərinin, 1,7 faizi Naxçıvan Muxtar 

Respublikasının, 42,8 faizi digər regionların, 
o cümlədən 16,3 faizi Aran, 6,9 faizi Gəncə-
Qazax, 5,9 faizi Lənkəran, 3,6 faizi Abşe-
ron, 3,3 faizi Şəki-Zaqatala, 2,4 faizi Dağlıq 
Şirvan, 2,2 faizi Yuxarı Qarabağ, 2,1 faizi 
Quba-Xaçmaz, 0,1 faizi isə Kəlbəcər-Laçın 
iqtisadi rayonlarının payına düşüb.

Yeri gəlmişkən, son illərdə sənaye zona-
larının, aqroparkların yaradılması da yeni iş 
yerlərinin açılmasına müsbət təsir göstərib. 
Azərbaycan Prezidentinin tövsiyəsi ilə kənd 
təsərrüfatı sektoruna kapital qoyuluşu artıb. 
Bu hesaba indi regionlarda aqroparklar və 
iri fermer təsərrüfatları yaradılır. 33 rayon-
da 51 aqropark və iri fermer təsərrüfatının 
yaradılmasının planlaşdırılması da bunu 
təsdiqləyir. Keçən il isə 16 aqropark və iri 
fermer təsərrüfatında görülən işlər başa 
çatıb, məhsul istehsalına başlanılıb. Yuxarıda 
sözügedən Ağstafa Aqrar Sənaye Kompleksi-
nin açılışı da bunun bariz ifadəsidir.  

Bütün bu uğurlar, əlbəttə ki, Prezident 
İlham Əliyevin uzaqgörən siyasəti, prinsipial-
lığı və beynəlxalq aləmdə qazandığı yüksək 
etimad sayəsində reallaşıb. Dünyanın siyasi 
və iqtisadi məkanında mövqeyini gündən-
günə gücləndirən Azərbaycanın adı artıq 
inkişaf etməkdə olan ölkələr sırasında çəkilir.

Musa QASIMLI: Regionların 
infrastrukturu hərtərəfli yeniləşdirilir

�� Milli Məclisin deputatı, AMEA Qafqazşünaslıq İnstitutunun 
direktoru, professor Musa Qasımlı Prezident İlham Əliyevin rəhbərliyi ilə 
ölkəmizdə ardıcıl gerçəkləşdirilən regional inkişaf proqramlarının sevindirici 
nəticələrindən və ölkə rəhbərinin regionlara davamlı səfərlərindən söz 
açaraq bildirdi:

– Prezident İlham Əliyevin daxili 
siyasətində mühüm yerlərdən birini regionla-
rın sosial-iqtisadi və mədəni baxımdan inkişaf 
etdirilməsi məsələsi tutur. Regionların inkişa-
fını xüsusi diqqət mərkəzində saxlayan dövlət 
başçısının bu siyasəti hər bir Azərbaycan 
vətəndaşının həyat şəraitinin yaxşılaşdırılma-
sına yönəlib. 

Çox sevindirici haldır ki, ölkə rəhbəri 
İlham Əliyevin  regionlara göstərdiyi diqqət və 
qayğı, burada dövlət səviyyəsində aparılan 
genişmiqyaslı işlər, başa çatdırılan layihələr 
əvvəllər şəhərlərə, xüsusən paytaxt Bakıya 
axın etmiş rayon sakinlərinin yenidən öz 

yurdlarına geri dönməsinə səbəb olur. Bu, bir 
sıra amillərlə bağlıdır. İlk növbədə, regionlara 
qoyulan investisiyaların həcmi ildən-ilə artır, 
onun əhatə dairəsi genişlənir. Bunun nəticəsi 
olaraq, bölgələr iqtisadi cəhərdən inkişaf 
edir, yeni iş yerləri yaradılır, sosial problemlər 
ardıcıl həllini tapır.

Son 16 ildə ölkəmizin bütün rayonlarında 
abadlıq-quruculuq işləri aparılıb, yeni təhsil 
və tibb müəssisələri inşa edilib, infrastruk-
tur layihələri həyata keçirilib. Prezidentin 
bölgələrə vaxtaşırı səfərləri isə həmin 
layihələrin daha intensiv şəkildə həyata 
keçirilməsinə təkan verir. Belə səfərlər zama-
nı yeni müəssisələrin açılması regionlarda 
yaşayan insanlar üçün yeni iş yerlərinin yara-
dılmasına, bolluğa, güzəranın yüksəlməsinə, 
və sosial məmnunluğa gətirir çıxarır. 

Deputat sonda bildirdi: 
– 2004-cü ildən bəri Azərbaycanda həyata 

keçirilən regional inkişafa dair dövlət proq-
ramları və önəmli sosial layihələr  bölgələrdə 
yaşayan əhalinin həyat şəraitinin önəmli 
dərəcədə yaxşılaşmasına, şəhər və rayon-
ların simasınının dəyişməsinə səbəb olub. 
Ümumilikdə, Prezient İlham Əliyevin region-
lara davamlı səfərləri yerlərdə infrastrukturun 
hərtərəfli yenilənməsi ilə nəticələnib.

Hazırladı: R.TAHİR, 
“Xalq qəzeti”

